ՏԵՂԵԿԱՆՔ 
ԱՄՍ-ՆԵՐՈՒՄ ԿԱՏԱՐՎԱԾ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ
ԱՄՍ 260 «Հաղորդակցությունը կառավարման օղակներում գտնվող անձանց հետ»
· «Հաղորդակցման ենթակա հարցեր» բաժնում հստակեցվել են աուդիտորի հետ համաձայնեցման ենթակա առաջադրանքի պայմանների պահանջները, ինչպես նաև վերանայվել են կառավարման օղակներում գտնվող անձանց հաղորդակցվող հարցերի տեսակները,
· բնութագրվել են հաշվապահական հաշվառման գործելաոճի նշանակալի որակական հատկանիշները,

· նկարագրվել են այն հանգամանքները, որոնք ազդում են աուդիտորի եզրակացության ձևի և բովանդակության վրա,

· որպես առանձին հավելված ներառվել են հաշվապահական հաշվառման գնահատումների նշանակալիության վերաբերյալ ցուցադրական օրինակներ: 
ԱՄՍ 570 «Կազմակերպության գործունեության անընդհատությունը»
· ավելացվել է «Աուդիտորական եզրահանգումներ» բաժինը, որով աուդիտորից պահանջվում է գնահատել  ֆինանսական հաշվետվությունները պատրաստելիս ղեկավարության կողմից հաշվապահական հաշվառման անընդհատության հիմունքի կիրառության տեղին լինելու վերաբերյալ բավականաչափ ու համապատասխան ապացույցներ  ձեռք բերելու հանգամանքը,
· «Հետևանքներ աուդիտի եզրակացության վրա» պարբերությունում նկարագրվել են աուդիտորի կարծիքի ձևափոխման դեպքերը, երբ հաշվապահական հաշվառման անընդհատության հիմունքի կիրառումը տեղին չէ կամ հաշվապահական հաշվառման անընդհատության հիմունքի կիրառումը տեղին է, սակայն առկա է էական անորոշություն,
· որպես առանձին հավելված ներառվել են անընդհատությանը վերաբերող աուդիտորի եզրակացության ցուցադրական օրինակներ: 
ԱՄՍ 700 «Ֆինանսական հաշվետվությունների վերաբերյալ աուդիտորական կարծիքի ձևավորում եվ ներկայացում»
1) փոխվել է անկախ աուդիտորի եզրակացության ձևաչափը` այն համա–պատասխանեցվելով անգլերենով գործող ԱՄՍ-ների պահանջներին. մասնավորապես` փոփոխության են ենթակվել «Աուդիտորի կարծիք», «Աուդիտի պատասխանատվությունը», «Կարծիքի հիմք» և «Հաշվետվողականության հետ կապված այլ պատասխանատվություններ» բաժինները,
2) «Կիրառումը և այլ բացատրական նյութեր» բաժնում ավելացվել են`
· «Հաշվապահական հաշվառման քաղաքականությունը պատշաճ բացահայտված է ֆինանսական հաշվետվություններում» պարագրաֆը, որտեղ նկարագրվում են աուդիտորի դիտարկումները գնահատելու համար, թե արդյոք ֆինանսական հաշվետվությունները պատշաճ են բացահայտում ընտրված ու կիրառված հաշվապահական հաշվառման քաղաքականությունը,
· «Ֆինանսական հաշվետվություններում ներկայացված տեղեկատվությունը տեղին է, արժանահավատ, համադրելի և հասկանալի» պարագրաֆը, որտեղ նկարա–գրվում են աուդիտորի դիտարկումները գնահատելու համար ֆինանսական հաշվետվությունների հասկանալիությունը,
3) որպես առանձին հավելված ներառվել են ֆինանսական հաշվետվությունների վերաբերյալ անկախ աուդիտորի եզրակացության ցուցադրական օրինակներ:
ԱՄՍ 701 «Անկախ աուդիտորի եզրակացությունում առանցքային աուդիտորական հարցերի ներկայացում»
ԱՄՍ 701-ը ամբողջությամբ նոր է թարգմանվել և ներառվել ՀՀ կառավարության 2011 թվականի դեկտեմբերի 29-ի N 1931-Ն որոշման հավելվածում: Վերոնշյալ ԱՄՍ-ն վերաբերում է աուդիտորի պատասխանատվությանը, երբ նա աուդիտորի եզրակացությունում ներկայացնում է աուդիտի առանցքային հարցեր: Միաժամանակ ստանդարտն անդրադառնում է և՛ աուդիտորի դատողությանը, թե ինչ հաղորդակցել աուդիտորի եզրակացությունում, և՛ տվյալ հաղորդակցության ձևին ու բովանդակությանը։
ԱՄՍ 705 «Անկախ աուդիտորական եզրակացությունում կարծիքի ձևափոխում»
· իրականացվել է առանցքային տերմինների փոփոխություն, մասնավորապես` «ձևափոխված կարծիք» տերմինը փոխարինվել է  «վերապահումով կարծիք» տերմինով,
· աուդիտորի եզրակացության ձևը և բովանդակությունը փոփոխվել են ԱՄՍ 700-ի պահանջներին համապատասխանեցնելու նպատակով,
· որպես առանձին հավելված ներկայացվել են կարծիքի ձևափոխմամբ աուդիտորի եզրակացությունների նոր ցուցադրական օրինակներ` աուդիտորի եզրակացության նոր ձևաչափին համապատասխան:
ԱՄՍ 706 «Անկախ աուդիտորական եզրակացությունում հանգամանքները լուսաբանող պարագրաֆներ և այլ  հանգամանքների պարագրաֆներ»
· «Հանգամանքի լուսաբանում» տերմինը փոխարինվել է «Հանգամանքի շեշտադրում» տերմինով և ներկայացվել են այն իրավիճակները, երբ առաջանում է անհրաժեշտություն աուդիտորի եզրակացությունում ներառելու «Հանգամանքի շեշտադրում» պարբերությունը,
· «Այլ հանգամանքներ» պարագրաֆը փոխարինվել է «Այլ հանգամանք» պարբերությամբ և ներկայացվել են այն իրավիճակները, երբ առաջանում է անհրաժեշտություն աուդիտորի եզրակացությունում ներառելու «Այլ հանգամանք» պարբերությունը,
· ԱՄՍ 706-ի Հավելված 3-ում ներառվել է «Աուդիտի առանցքային հարցեր» բաժին, «Հանգամանքի շեշտադրում» և «Այլ հանգամանք» պարբերություններ պարունակող աուդիտորի եզրակացության  նոր ցուցադրական օրինակ:

